
 

МРЕЖА ЗА ФИНАНСИСКА ОДРЖЛИВОСТ НА ГРАЃАНСКИ ОРГАНИЗАЦИИ  

ВАЖНИ ЗАКОНИ ЗА ГРАЃАНСКИОТ СЕКТОР СЕ МЕНУВААТ  

ЗАСТАПУВАМЕ ПРОМЕНИТЕ ДА СЕ СЛУЧАТ  

 

За повеќе донации и спонзорства во нашите организации 

Измените на Законот за донации и спонзорства во јавните дејности се објавени на ЕНЕР, 

членките на мрежата со нивни претставници активно учествуваа и беа дел од работната група 

која работеше на измени на законот. Новиот предлог закон ги отстранува административните 

бариери за користење даночни олеснувања и тие ги врзува со примателите (на пример вашата 

ГО) наместо со секоја одделна донација или спонзорство, го прави донирањето полесно и 

побезбедно, а воедно поттикнува повеќе донирање во активности на граѓанските организации 

и воведува дополнителни даночни ослободувања за подолгорочно донирање. Овој предлог е 

резултат на континуирани консултации со сите што го применуваат (институции, непрофитен 

сектор, бизнис заедница, индивидуални донатори) што Конект ги поттикнува повеќе од 10 

години.  

Сите членки на мрежата, но и сите заинтересирани ги повикуваме да ги достават своите до 

Конект или директно на ЕНЕР најдоцна до 04.02.2024 на овој {линк} Очекуваме и предлози за 

понатамошно заедничко застапување со оглед на престојните избори.  

Се менува матичниот Закон за здруженија и фондации 

Се очекува во следните два месеци измените на Законот да се објават на ЕНЕР. Работната група 

во која учествуваат членки на мрежата работи интензивно. Со измените се очекува 

унапредување на системот за државно финансирање, воведување на одредби за Советот за 

соработка со ГО, а во законот за прв пат се дефинираат и неформалните здруженија.  

Социјалните претпријатија чекаат за да се озаконат  

По консултациите на ЕНЕР, и  мислење од Секретаријатот за законодавство Министерството за 

труд и социјална политика го усогласува текстот на Закон за социјални претпријатија. На овој 

Закон со години посветено работеа сите засегнати страни. Со Законот граѓанските организации 

ќе можат да се стекнат со статус на социјално претпријатие и да користат пакети на мерки за 

финансиска поддршка. Нема изгледи за продолжување на процесите, па пријавете се за да 

застапуваме заеднички.  

https://ener.gov.mk/Default.aspx?item=pub_regulation&subitem=view_reg_detail&itemid=73922
https://ener.gov.mk/Default.aspx?item=pub_regulation&subitem=view_reg_detail&itemid=81290


Националниот совет за развој на волонтерство не може да се обнови 

Предлог Законот за волонтерство одамна беше поставен на ЕНЕР, но сѐ уште не е усвоен од 

Владата за да се предложи на Собранието. Членките на мрежата активно учествуваа во 

развивањето на предлогот. Во него попрецизно се определува кој сѐ може да организира 

волонтерска работа и се подобрува евиденција на волонтерската работа во посебен регистер на 

Министерството за труд и социјална политика. Предлогот го прави Националниот совет за 

промоција и развој на волонтерството законска категорија. Усвоената стратегија за 

промовирање и развој на волонтерството (2021-2025) {линк} не го предвидува 

функционирањето на Националниот совет, па така тоа тело не може да се формира.  

Бојкот без одговор: Совет за соработка меѓу Владата и граѓанското општество  

Членовите од ГО во Советот за соработка меѓу Владата и граѓанското општество сѐ уште се во 

бојкот бидејќи не наидоа на одзив од Претседателот на Владата за заедничка средба. Во 

изминатиот период, членовите на Советот направија напори да го откочат дијалогот и Советот 

да продолжи своето делување. Од неколку инстанци во Собранието, Претседателот на РСМ, 

Делегацијата на ЕУ, Претседателот на Владата тие побараа состаноци за да ја договорат идната 

соработка и функционирање на Советот за тој навистина да може да служи како советодавно 

тело во градењето на политики релевантни за секторот. За жал, поканите за средби со клучните 

чинители за повторно отворање на дијалогот со Владата не вродија со плод.  

Мандатот на Советот истекува во јули 2024, а се очекува со воведување на одредби за Советот 

во Законот за здруженија и фондации тој да стане законска обврска. Дали Советот ќе се 

возобнови дури по изборите и започнувањето со работа на новата Влада?  

Подобрен рејтинг на државата за мерките што ги штитат НПО од финансирање тероризам  

По меѓународна проверка по стандарди Северна Македонија доби подобрен државен рејтинг и 

меѓународно признание за мерките против финансирање тероризам да не ја попречат работата 

на непрофитните организации. Целосниот извештај е на овој  {линк}. Меѓународниот стандард 

што се однесува на нашиот сектор е подобрен и бара државите да не го бележат нашиот сектор 

како ризичен туку да применат анализи на ризици. За повеќе прочитај на овој  {линк}.  

Станете дел од мрежата за финансиска одржливост на граѓански организации  

Заедницата на членки на мрежата за финансиска одржливост на граѓански организации 

континуирано расте. 121 организација досега ја препознаа важноста на наше вмрежување. 

Препорачајте нови заинтересирани граѓански организации формирани согласно Законот за 

здруженија и фондации да се зачленат. До сите заинтересирани споделете го овој  {линк} со сите 

детали околу процесот на пристапување кон мрежата. 

 

*** 

Дел од активностите на Мрежата се поддржани во рамки на проектот на УСАИД „Партнерства за 

донирање“ спроведуван од Конект во партнерство со Европскиот центар за непрофитно право (ЕЦНЛ), 

Стопанската комора на Северо-Западна Македонија, Индиго и Американската стопанска комора. 

https://ener.gov.mk/Default.aspx?item=pub_regulation&subitem=view_reg_detail&itemid=68433
https://www.mtsp.gov.mk/content/pdf/2021/trud/Volonterstvo_2021_2025.pdf
https://www.fatf-gafi.org/en/publications/Mutualevaluations/mer-north-macedonia-2023.html
https://www.fatf-gafi.org/content/dam/fatf-gafi/guidance/BPP-Combating-TF-Abuse-NPO-R8.pdf.coredownload.inline.pdf
https://konekt.org.mk/filantropija/gragjanski-organizacii/page/

